Nordisk støtte til gjenreisinga av Afghanistan.

Dei nordiska utanriksministrane peikar på den store utfordringa det er å gjennomføre Bonn-avtalen om overgang til ei demokratiska styreform i Afghanistan i dei komande åra. Ministrane er tilfreds med at Bonn-avtalen hittil er blitt gennomført etter planen. Dei støttar ut opp om overgangsregjeringa og arbeider til FNs særlege utsending, Brahimi.

For å medverke til å betre tryggingssituasjonen i Afghanistan har dei nordiske landa stilt personell og utstyr til disposisjon for den internasjonale tryggingsstyrken, ISAF. Vi vil støtte opprettinga av den planlagde nye politistyrken.

Ein massiv gjenoppbyggingsinnsats er ein vesentleg føresetnad for å fremje politisk stabilitet i landet. Verdssamfunnet har eit ansvar for å hjelpe Afghanistan med gjenoppbyggiga. Samstundes er det viktig at det afghanske folket står sentralt i gjennoppbyggingsarbeidet.

Dei nordiska landa er med og støttar opp om ei ny framtid for Afghanistan, der menneskerettane blir respekterte og kvinner og born har fulle rettar. Vi gir omfattande nødvendig humanitær støtte og meir langsiktig utviklingshjelp.

Dei nordiske landa vil arbeide for ei effektiv samordning av den internasjonale innsatsen i Afghanistan og samarbeide nært med dei afghanske styresmaktene, FN og andre givarland for at humanitær hjelp og støtte til gjenoppbygging skal bli sett i samanheng. EU som hovudbidragsytar og norsk formannskap i Støttegruppa for Afghanistan detta året gjer det mogleg å medverke positivt til dette.

Dei nordiske landa støttar opprettinga av det foreslåtte fondet for gjenoppbygging av Afghanistan. Fondet må støtte opp om FNs innsats i Afghanistan og medverke til ei betre samordning av gjenoppbygginga. Dei nordiske landa vil utnytte fondet i si hjelp og appellerer til andre givarland om å gjere likeså.

